
	1. ՀՀ արդարադատության նախարարություն
	23.02.2023թ.

	
	N /27.3/9446-2023

	1. «Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով առաջարկում ենք նաև նախատեսել հետևյալ փոփոխությունները. 
 Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշման (այսուհետ՝ Որոշում) վերնագրից հանել «ԿՈՂՄԻՑ ԻՐԱԿԱՆԱՑՎՈՂ» բառերը, իսկ «ՀԱՍՏԱՏԵԼՈՒ» բառը փոխարինել «ՍԱՀՄԱՆԵԼՈՒ» բառով՝ նկատի ունենալով Որոշման նախաբանում հղում կատարված լիազորող նորմը, այն է՝ «Սոցիալական աջակցության մասին» օրենքի 17-րդ հոդվածի 2-րդ մասը, համաձայն որի՝ տարածքային մարմնի լիազորությունների իրականացման և սոցիալական ծառայությունների տրամադրման կարգն ու պայմանները, Միասնական սոցիալական ծառայության համապատասխան աշխատողների այցելությունների համար վճարման կարգերը սահմանում է Հայաստանի Հանրապետության կառավարությունը: 
        Վերոնշյալով պայմանավորված անհրաժեշտություն կառաջանա համապատասխան փոփոխություններ կատարել նաև Որոշման 1-ին կետում և Հավելվածում:
	Ընդունվել է:


	2. Նախագծի 2-րդ կետի 1-ին ենթակետով նախատեսված փոփոխության արդյունքում կառաջանա բովանդակային անհամապատասխանություն Որոշման վերնագրի և լիազորող նորմի հետ, որոնցում կիրառվում է «համապատասխան աշխատող» ձևակերպումը: Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ անհրաժեշտ է փոփոխությունները համապատասխանեցնել Որոշման վերնագրին և լիազորող նորմին: 
	Ընդունվել է:

	3. Նախագծի 2-րդ կետի 1-ին ենթակետով նախատեսված փոփոխության և Նախագծի 3-րդ կետի 1-ին ենթակետով նախատեսված փոփոխությունների արդյունքում կառաջանա բովանդակային անհամապատասխանություն Որոշման 1-ին կետի և դրանով հաստատված հավելվածի միջև: Նշվածը հաշվի առնելով՝ անհրաժեշտ է դրանք համապատասխանեցնել միմյանց:
	Ընդունվել է:



	4. Նախագծի 2-րդ կետի 2-րդ ենթակետով նախատեսվող փոփոխությամբ առաջարկվում է աշխատողների կողմից տարածքային կենտրոնի տեղակայման վայրի բնակավայրից դուրս կատարված այցելության վճարի չափը 500 դրամի փոխարեն սահմանել 800 դրամ: Միևնույն ժամանակ Նախագծի 5-րդ կետով նախատեսվում է, որ որոշման գործողությունը տարածվում է 2023 թվականի 1-ից հետո ծագած հարաբերությունների վրա: Այս կապակցությամբ գտնում ենք, որ վճարի չափն ավելացնող կարգավորմանը հետադարձ ուժ տալը ՀՀ Սահմանադրության 73-րդ հոդվածի և «Նորմատիվ իրավական ակտերի մասին» օրենքի 28-րդ հոդվածի 2-րդ մասի տեսանկյունից խնդրահարույց է:	

	Ընդունվել է մասնակի:
Գործողությունը կտարածվի 2023 թվականի մարտի 1-ից (հունվարի 1-ի փոխարեն) հետո ծագած հարաբերությունների վրա, քանի որ մարտ ամսվա կատարած այցելությունների դիմաց վճարումները, համաձայն գործող ընթացակարգերի, կատարվելու են ապրիլի 10-ից հետո։

	 5. Նախագծի 4-րդ կետում անհրաժեշտ է հստակեցնել հավելվածի այն կետերը, որոնցում  նախատեսվում է համապատասխան փոփոխությունը: Բացի այդ, նույն կետում «2022 թվականի» բառերից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է:




	
		2.Ֆինանսների նախարարություն
	30.01.2022թ.

	
	01/11-1/1303-2023

	[bookmark: _GoBack]ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ բովանդակային առումով առարկություններ չունի: 
Միաժամանակ հայտնում ենք, որ նախագծին կից ներկայացված տեղեկանք-հիմնավորման մեջ նշված է, որ Նախագծի ընդունումը չի պահանջում ՀՀ պետական բյուջեից լրացուցիչ միջոցների հատկացում, այնուամենայնիվ գտնում ենք, որ Նախագծով առաջարկվող՝ տարածքային կենտրոնի տեղակայման վայրի բնակավայրից դուրս կատարված այցելության համար սահմանված 500 դրամ վճարման չափը 800 դրամով փոխարինելու փոփոխությունը կարող է հանգեցնել ՀՀ պետական բյուջեից լրացուցիչ ծախսերի հատկացման անհրաժեշտության, ուստի, անհրաժեշտ է հստակեցնել նշված փոփոխության գնագոյացման սկզբունքները և ներկայացնել սակագնի փոփոխության հաշվարկ-հիմնավորումներ:
Նախագծի վերաբերյալ վերջնական դիրքորոշում կարող ենք հայտնել վերը թվարկված դիտարկումների մասով համապատասխան պարզաբանումներ ստանալուց հետո:
	
Ընդունվել է գիտություն։
ՀՀ պետական բյուջեից լրացուցիչ ծախսերի հատկացման անհրաժեշտություն չկա, քանի որ 2023 թվականի պետական բյուջեի ընդունման հիմքում դրված հաշվարկները կատարվել են 800 դրամով։ ՀՀ ֆինանսների նախարարություն ներկայացված Համապատասխան ծախսակազմը կցվում է։



